
Ялан вăрçă çулĕ тухать куç умне.

Çĕпĕрти шахтă куçа курăнать,

Алă шăлать пит çинчи тусана.

Паллă çыравçă хăй, паттăр салтак,

Пĕлмен вăл канмашкăн хуть кăшт, пăртак,

Тапнă хĕрӳллĕн чĕри кăкăрта,

Вăй-хал пулнă унăн ик чăмăрта.

Çĕртмен нихăçан вăл чăвашăн ятне,

Манман инçетре хăй çуралнă ялне,

Пулнă унта хăнара час-часах,

Калаçнă çынпа — шыв пек юхнă сăмах.

Алли унăн тытнă хутпа кăранташ,

Кĕреçе — шахтăра, вăрçăра — автомат.

Çапăçнă харсăррăн паттăр чăваш,

Тапнă унра иксĕлми вăй-хăват.

Çивĕччĕн пăхнă Чалдун малалла,

Çырнă çынсемшĕн вăл сăвă-калав

Пурнăç çинчен, юнлă вăрçă çинчен.

Вулатпăр эпир вĕсене паянччен.

  